
	Առաջարկության հեղինակը¸
գրության ստացման ամսաթիվն ու համարը
	Առաջարկության բովանդակությունը
	Կատարված փոփոխություն-ները

	1.
	Արդարադատության նախարարի 23.02.2021թ. թիվ 01/27.2/4176-2021 գրություն
	Ներկայացված «Հայաստանի Հանրապետությունում՝ Երևան քաղաքի տարածքում 250Մվտ գազային վառելիքով կոմբինացված ցիկլով էլեկտրակայան նախագծելու, զարգացնելու, ֆինանսավորելու, կառուցելու, սեփականության իրավունքով տիրապետելու, գործարկելու և պահպանելու վերաբերյալ շրջանակային համաձայնագրում փոփոխություններ կատարելու մասին» համաձայնագրին հավանություն տալու մասին» Հայաստանի Հանրապետության կառավարության որոշման նախագծի վերնագիրն անհրաժեշտ է համապատասխանեցնել Նախագծով առաջարկվող կարգավորումների բովանդակությանը՝  հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասում սահմանված պահանջները և նկատի ունենալով այն հանգամանքը, որ Նախագծով առաջարկվում է ոչ միայն հավանություն տալ համաձայնագրին, այլ նաև լիազորել Հայաստանի Հանրապետության տարածքային կառավարման և ենթակառուցվածքների նախարարին Հայաստանի Հանրապետության անունից ստորագրելու համաձայնագիրը:
	Ընդունվել է:
Կատարվել է համապատասխան փոփոխություն:

	2.
	Ֆինանսների նախարարի 25.02.2021թ. թիվ 01/11-4/2518-2021 գրություն
	  ՀՀ ֆինանսների նախարարությունն ուսումնասիրել է «Հայաստանի Հանրապետությունում՝ Երևան քաղաքի տարածքում 250ՄՎՏ գազային վառելիքով կոմբինացված ցիկլով էլեկտրակայան նախագծելու, զարգացնելու, ֆինանսավորելու, կառուցելու, սեփականության իրավունքով տիրապետելու, գործարկելու և պահպանելու վերաբերյալ շրջանակային համաձայնագրում փոփոխություններ կատարելու մասին» համաձայնագրին հավանություն տալու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի: 
	Ընդունվել է ի գիտություն:

	3.
	Էկոնոմիկայի նախարարի 24.02.2021թ. թիվ 01/2237-2021 գրություն
	«Հայաստանի Հանրապետությունում՝ Երևան քաղաքի տարածքում 250Մվտ գազային վառելիքով կոմբինացված ցիկլով էլեկտրակայան նախագծելու, զարգացնելու, ֆինանսավորելու, կառուցելու, սեփականության իրավունքով տիրապետելու, գործարկելու և պահպանելու վերաբերյալ շրջանակային համաձայնագրում փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ էկոնոմիկայի նախարարությունն իր իրավասությունների շրջանակում նկատառումներ չունի:
	Ընդունվել է ի գիտություն:

	4.
	Հանրային ծառայությունները կարգավորող հանձնաժողովի նախագահի 22.02.2021թ. թիվ ԳԲ/34.3-Մ2-12/535-2021 գրություն 
	ՀՀ հանրային ծառայությունները կարգավորող հանձնաժողովը ուսումնասիրել է «Հայաստանի Հանրապետությունում՝ Երևան քաղաքի տարածքում, 250 ՄՎտ գազային վառելիքով կոմբինացված ցիկլով էլեկտրակայան նախագծելու, զարգացնելու, ֆինանսավորելու, կառուցելու, սեփականության իրավունքով տիրապետելու, գործարկելու և պահպանելու վերաբերյալ շրջանակային համաձայնագրում փոփոխություններ կատարելու մասին» համաձայնագրին հավանություն տալու մասին ՀՀ կառավարության որոշման նախագիծը և առարկություններ չունի։ 
Զուգահեռաբար նշենք, որ «ԱՐՄՓԱՈՒԵՐ» ՓԲԸ-ի հայտի հիման վրա ՀՀ հանրային ծառայությունները կարգավորող հանձնաժողովի 2019 թվականի փետրվարի 13-ի №24Ա որոշմամբ ընկերությանը տրամադրվել է համակցված շոգեգազային ցիկլով աշխատող էլեկտրակայանում (Հայաստանի Հանրապետության Երևան քաղաքի վարչական տարածք) էլեկտրական էներգիայի (հզորության) արտադրության ԼԷ №0636 լիցենզիան՝ մինչև 2046 թվականի հոկտեմբերի 14-ը գործողության ժամկետով, որից կառուցման ժամանակահատվածը՝ մինչև 2021 թվականի հոկտեմբերի 14-ը: 
Համաձայն հանձնաժողովի 2013 թվականի նոյեմբերի 1-ի №374Ն որոշմամբ հաստատված՝ էներգետիկայի բնագավառում գործունեության լիցենզավորման կարգի (այսուհետ՝ Կարգ) 81.2 կետի՝ պետություն-մասնավոր գործընկերություն գործարքի շրջանակում տրամադրված էլեկտրական էներգիայի, ջերմային էներգիայի կամ էլեկտրական և ջերմային էներգիայի համակցված արտադրության լիցենզիայով ամրագրված կառուցման ժամանակահատվածը երկարաձգվում է լիցենզավորված անձի դիմումով հայցվող և գործարքի շրջանակում ՀՀ կառավարության լիազոր մարմնի հետ համաձայնեցված ժամկետով, սակայն նախկինում սահմանված կառուցման ժամանակահատվածից, իսկ այն երկարաձգված լինելու պարագայում` նախորդ երկարաձգման ժամկետից ոչ ավելի ժամկետով։ 
Նշենք նաև, որ Կարգի №3 հավելվածի՝ երաշխիքների ներկայացման և պետական բյուջե փոխանցման կարգի 7-րդ կետի 1-ին ենթակետի համաձայն, եթե հանձնաժողովը որոշում է ընդունել արտադրության լիցենզիայով սահմանված կառուցման ժամանակահատվածը երկարաձգելու մասին, ապա երաշխիքով սահմանված գումարի կեսը փոխանցվում է ՀՀ պետական բյուջե։ Սակայն  լիցենզավորված անձի ներկայացրած երաշխիքով ամրագրված գումարը Կարգով սահմանված դեպքերում ՀՀ պետական բյուջե չի փոխանցվում, եթե նրա կողմից լիցենզիայի պայմանների չկատարումը կամ ոչ պատշաճ կատարումը ֆորս մաժորի հետևանք է։ Դեպքը կամ հանգամանքը ֆորս-մաժորային գնահատելու չափանիշները ամրագրված են Կարգի №3 հավելվածի՝ երաշխիքների ներկայացման և պետական բյուջե փոխանցման կարգի 3-րդ գլխում: 
Տվյալ դեպքում, եթե վերը նշված որոշման նախագծով առաջարկվող ժամկետների փոփոխությունը հանգեցնելու է ԼԷ №0636 լիցենզիայում ամրագրված կառուցման ժամանակահատվածի երկարաձգման, (նշված պարագայում երաշխիքով սահմանված գումարի կեսը փոխանցվում է ՀՀ պետական բյուջե), ինչը ՀՀ կառավարության գնահատմամբ ֆորս մաժորի հետևանք է, ապա հանձնաժողովի կողմից այն ևս այդպիսին համարվելու համար անհրաժեշտ կլինի, այդ թվում՝ որպես պետություն-մասնավոր գործընկերություն գործարքի կողմի, ՀՀ կառավարության համապատասխան դիրքորոշումը։ Օրինակ, համանման պայմաններում, պետություն-մասնավոր գործընկերություն գործարքի շրջանակում տրամադրված «Մասրիկ-1» արևային էլեկտրակայանի կառուցման ծրագրի պարագայում, ՀՀ կառավարության դիրքորոշումը դրսևորվել էր սահմանված ժամկետների երկարաձգման վերաբերյալ իր որոշմամբ հանձնաժողովին արված առաջարկությամբ։
	Ընդունվել է ի գիտություն:

	5.
	Երևանի քաղաքապետի 22.02.2021թ. թիվ 01/07-19316 գրություն
	Դիտողություններ և առաջարկություններ չկան:
	Ընդունվել է ի գիտություն:




